
GOUVÈNÈ CUOMO ANONSE REZILTA OPERASYON STATE POLIS LA POU ELIMINE VYOLANS AK 

DISTRAKSYON SOU VOLAN 

 

‘Speed Week’ 8 jou a Abouti nan 11.000 kontravansyon pou Eksè Vitès 

 

‘Operation Hang-Up’ senk jou a Abouti nan Plis Pase 3.400 Kontravansyon pou Distraksyon sou Volan 

 

 

Gouvènè Andrew M. Cuomo jodi a te anonse rezilta de dènye operasyon State Polis la – ‘Speed Week’ ki 

te vize chofè agresif, ak ‘Operation Hang Up’ ki te vize entèsepte moun ki distrè sou volan. Yo chwazi 

mwa avril la kòm Mwa Sansibilizasyon sou Distraksyon sou Volan. 

 

“Rezilta ‘Speed Week’ la ak ‘Operation Hang Up’ yo montre gen anpil chofè ki poko resevwa mesaj yo pa 

pral tolere konpòtman distraksyon oubyen vyolans sou wout New York,” te deklare Gouvènè Cuomo. “Nou 

angaje nou nan chanje konpòtman danjere sa epi nou pral kontinye fè represyon sou chofè kap mete lavi 

lòt chofè andanje, epi nap fè peye sila yo ki chwazi pou yo vyole lwa ki fèt pou bay Nouyòkè sekirite.” 

 

Speed Week: 

 

Pandan “Speed Week” wit jou a, twoupè yo te distribiye yon total 24.354 kontravansyon sikilasyon – yon 

ogmantasyon 2.156 parapò ak kanpay 2013 la. Twoupè te distribiye 10.890 kontravansyon pou eksè 

vitès, swa 2000 anplis pase lane pase. Pandan Speed Week la, twoupè te kontinye tou ap konsantre yo 

sou pwoblèm distraksyon sou volan, kote yo te distribiye 1.034 kontravansyon pou distraksyon sou 

volan – swa 33 pousan ogmantasyon parapò ak lane 2013.  

 

Peryòd egzekisyon “Speed Week” la ki te kòmanse nan dat 17 avril pou fini 24 avril te abouti nan plizyè 

gwo arestasyon kòm rezilta entèsepsyon machin ki tap fè eksè vitès. Men kèk nan ka sa yo: 

• Yo te kanpe yon nèg New York ki gen 36 lane ki tap kondi nan yon vitès 130 mayl alè epi yo te 

jwenn sou li plis pase 1.5 liv kokayin. 

• Yon nèg Tennessee 53 lane ak yon nèg North Carolina 29 lane ki tap transpòte 4.7 liv mariwana. 

• Yon nèg Connecticut 25 lane yo te jwenn ak 42 sispansyon sou pèmi kondi li. 

Sipè Entandan State Police New York Joseph A. D’Amico te di konsa, “Keseswa se distraksyon oubyen 

agresivite sou volan oubyen eksè vitès, sa rele danje sou volan epi se yon konpòtman ki tiye moun. 

Twoupè nou yo pral kontinye rete sou wout New York pou fè travay pa yo nan kenbe wout nou yo san 

danje ak nan bay chofè kap vyole lwa sa yo kontravansyon.” 

 

Operation Hang-Up : 

 

Nan kòmansman mwa a, State Police te lanse “Operation Hang-Up”, yon operasyon ki fèt chak ane kont 

chofè ki distrè. Twoupè te distribiye yon total 3.471 kontravansyon sikilasyon pou distraksyon sou volan 

pandan peryòd ‘Operation Hang-Up’ 5 jou a soti 10 avril rive 15 avril. Twoupè ki nan patwouy pandan 

peryòd la te distribiye 2.315 kontravasyon pou chofè kap pale nan telefòn pòtab pandan y ap kondi ak 

1.156 kontravansyon pou chofè kap voye tèks oubyen sèvi ak lòt aparèy elektwonik nan men yo pandan 

machin nan ap woule.  

 

Efò serye sa pandan “Mwa Distraksyon sou Volan” te abouti nan yon ogmantasyon plis pase 300 pousan 

nan kontravansyon ki distribiye pou distraksyon sou volan konpare ak peryòd egzekisyon ‘Operation 

Hang-Up’ mwa novanm 2013 lan. Menm lè mwa kanpay la pou ogmante sansibilizasyon sou danje 

distraksyon sou volan prèske fini, twoupè pral kontinye efò yo pou fini ak aksyon danjere ak evitab sou 

wout Eta New York yo.  

 

NÒT POU MEDYA YO: Manm laprès dwe kontakte twoup lokal yo pou entèvyou sou sijè sa epi/oubyen 

kontakte biwo près State Police la pou fè aranjman pou pwend près. 

